КОМИ РЕСПУБЛИКАСА ВЕСЬКÖДЛАН КОТЫРЛÖН

ШУÖМ

«Коми Республикаын спорт да мортöс ёнмöдан инфраструктура сöвмöдöм (2012-2013 вояс)» дыр кадся торъя мога республиканскöй уджтас

 йылысь

Коми Республикаса Веськöдлан котыр шуис:

1. Вынсьöдны «Коми Республикаын спорт да мортöс ёнмöдан инфраструктура сöвмöдöм (2012-2013 вояс)» дыр кадся торъя мога республиканскöй уджтас (водзö – Уджтас) содтöдын индöм серти.

2. Вöзйыны Коми Республикаын кар кытшъясса  да муниципальнöй районъясса муниципальнöй юкöнъяслöн меставывса асвеськöдлан органъяслы лöсьöдны, вынсьöдны да могмöдны сьöмöн 2012-2013 вояс кежлö спорт да мортöс ёнмöдан инфраструктура сöвмöдан муниципальнöй уджтасъяс (уджтасувъяс) Уджтаслöн положение серти.
3. Тайö шуöмсö  олöмö  пöртöм бöрся видзöдны Коми Республикаса Юралысьöс вежысь В.В.Стахановлы.
4. Тайö  шуöмыс вынсялö «Коми Республикаын спорт да мортöс ёнмöдан инфраструктура сöвмöдöмын юалöмъяс кузя оланпастэчас актъяс вынтöмöн лыддьöм йылысь» Коми Республикаса Оланпас вынсялан лунсянь.

Коми Республикаса Юралысь                                                                             В.Гайзер

Сыктывкар

2012 вося урасьöм тöлысь 14 лун

46 №

ВЫНСЬÖДÖМА

Коми Республикаса Веськöдлан котырлöн

2012 во урасьöм тöлысь 14 лунся 46 №-а шуöмöн

(содтöд)
«Коми Республикаын спорт да мортöс ёнмöдан инфраструктура сöвмöдöм (2012-2013 вояс)» дыр кадся торъя мога республиканскöй 

УДЖТАС

«Коми Республикаын спорт да мортöс ёнмöдан инфраструктура сöвмöдöм (2012-2013 вояс)» дыр кадся торъя мога республиканскöй уджтаслöн

ПАСПОРТ
	Уджтас ним
	«Коми Республикаын спорт да мортöс ёнмöдан инфраструктура сöвмöдöм (2012-2013 вояс)» дыр кадся торъя мога республиканскöй уджтас (водзö – Уджтас)

	Уджтас лöсьöдöм вылö подув
	«Россия Федерацияын спорт да мортöс ёнмöдöм сöвмöдöм 2006-2015 вояс кежлö торъя мога уджтас йылысь» Россия Федерацияса Веськöдлан котырлöн 2006 во тöвшöр тöлысь 11 лунся 7 №-а шуöм 

	Уджтас закажитысь
	Коми Республикаса спорт да мортöс ёнмöдан агентство

	Уджтас лöсьöдысь
	Коми Республикаса спорт да мортöс ёнмöдан агентство

	Уджтас олöмö пöртысь
	Коми Республикаса архитектура, стрöитчöм да коммунальнöй овмöс министерство

	Уджтаслöн медшöр мог

	Коми Республикаса олысьясöс спортö да мортöс ёнмöдöмö кыскöм могысь спорт да мортöс ёнмöдан инфраструктура сöвмöдöм

	Уджтаслöн могъяс
	спортивнöй площадкаяс, лызьöн исласян базаяс да конькиöн вевта исласянiнъяс кыпöдöм;
варччанiнъяс, спортивнöй комплексъяс кыпöдöм да выльмöдöм

	Уджтаслöн збыльмöдан кад
	2012-2013 вояс

	Уджтас сьöмöн могмöдан мында да источникъяс
	Коми Республикаса республиканскöй сьöмкудйысь сьöм тшöт весьтö Уджтас сьöмöн могмöдан öтувъя мындаыс – 742 000,0 сюрс шайт, сы лыдын вояс серти:

2012 во кежлö – 662 000,0 сюрс шайт;

2013 во кежлö – 80 000,0 сюрс шайт

	Уджтаслöн торъя мога индикаторъяс (петкöдласъяс)
	спортö да мортöс ёнмöдöмö пыр кад пырöдчысь олысьяслöн удельнöй ыджда;
кыпöдöм спортивнöй площадкаяслöн, лызьöн исласян базаяслöн да конькиöн вевта исласянiнъяслöн лыдыс (Уджтас олöмö пöртны заводитчöмсянь содысь бöртасöн);

Уджтас серти кыпöдöм спортивнöй площадкаяслöн, лызьöн исласян базаяслöн да конькиöн вевта исласянiнъяслöн öтпырйö лэдзан мындаыс (Уджтас олöмö пöртны заводитчöмсянь содысь бöртасöн);

кыпöдöм да выльмöдöм варччанiнъяслöн, спортивнöй комплексъяслöн лыдыс (Уджтас олöмö пöртöмö пансьöмсянь содысь бöртасöн);

Уджтас серти кыпöдöм варччанiнъяслöн да спортивнöй площадкаяслöн öтпырйö лэдзан мындаыс (Уджтас олöмö пöртны заводитчöмсянь содысь бöртасöн).


I. Мытшöдлöн, кодöс решитны индöма Уджтассö, характеристика, верктуйсö донъялöм да сiйöс уджтас торъя мога методöн видлалöмлысь коланлунсö подулалöм
Коми Республикаса Веськöдлан котырлöн 2006 во рака тöлысь 27 лунся 45 №-а шуöмöн ошкöм Коми Республикалöн 2020 воöдз экономическöй да социальнöй сöвман стратегия серти Коми Республикаса экономическöй да социальнöй сöвмöмлöн медшöр могнас лоö Коми Республикаын олысьяслысь олöм тшупöд бурмöдöм. Гражданалысь вир-яй да лов дзоньвидзалун видзöмлы да бурмöдöмлы подув пуктöмыс тöдчана ногöн отсалас пöртны олöмö вылынджык индöм мог.
Сiйö жö кадö олысьяслöн дзоньвидзалун петкöдлысь тöдчана факторöн лоö быд гражданинлöн олöм чöжыс бур тыр вир-яя верманлунö кутчысьöмыс.
Республикаын бöръя воясö спорт да мортöс ёнмöдöм сöвмöдöмлöн анализ петкöдлö спорт да мортöс ёнмöдöм  дорö олысьяслысь содысь интерессö. Спортö да мортöс ёнмöдöмö пыр кад пырöдчысь олысьяслöн удельнöй сьöктаыс республикаса олысьяслöн лыдысь бöръя 3 вонас содiс 19,7 прöчентсянь 22,4 прöчентöдз.

Такöд öттшöтш бöръя воясö республика пасьтала ёсьмисны олысьяслöн дзоньвидзалункöд йитчöм мытшöдъяс, содiс наркотикöн дурысь, вина юысь, куритчысь йöзлöн лыдыс, торйöн нин том йöзлöн. Республикаса олысьяслöн öтувъя лыд чинöм дырйи воысь воö дугдывтöг содö вермытöмъяслöн лыдыс, на лыдын и 18 арöс тыртöдз вермытöм челядьлöн. Ставыс тайö лоö мортöс ёнмöдöмлысь социальнöй тöдчанлунсö колана ногöн донъявтöм вöсна.

Таысь öтдор, эмöсь мытшöдъяс, кодъяс кутöны мортöс ёнмöдан спорт юкöнлысь тырвыйö сöвмöмсö, на лыдын ёна паськалöм спорт да медвылыс вермöмъяса спорт сöвмöдан могъяслы оз лöсяв материальнöй подувлöн да инфраструктуралöн подувлы. 2011 вося тöвшöр тöлысь 1 лун вылö республикалöн спортивнöй сооружениеясöн могмöдöмыс лои Россия Федерация мутасын вына норма инöдъясысь 30,9 прöчент, сы лыдын: шыльыд веркöса сооружениеясöн – 58,9 прöчент, спортивнöй залъясöн – 47,8 прöчент да варччанiнъясöн – 16,1 прöчент. Республикаын унджык спортивнöй сооружениесö кыпöдöма 1970-1980 воясö, та вöсна найö ёна важöсь. Таысь кындзи, уджалысь спортивнöй сооружениеясыс важмисны этшнас, сы вöсна мый спортивнöй сооружениеясöн вöдитчöм ногын, спортивнöй да технологическöй оборудование дорö тшöктöмъясын, челядьöс да том йöзöс спортö велöданiнъясын велöдчысьясöс да спортсменъясöс дасьтан методикаын лоины ыджыд вежсьöмъяс, артмисны спортлöн выль сикасъяс.
Уджтас могъяслöн верктуйыс сiдзжö эскöдсьö Коми Республикаса Веськöдлан котырлöн 2006 во рака тöлысь 27 лунся 45 №-а шуöмöн ошкöм Коми Республикаса 2020 воöдз экономическöй да социальнöй сöвман стратегиялöн положениеясöн, кодлöн медшöр туйвизьнас индöма республикаын ёна паськалöм да медвылыс вермöмъяса спорт сöвмöдöмлы условиеяс лöсьöдöм, олысьяслы ставлы сибалана социальнöй дзоньвидзалун бурмöдöм могмöсъяс, спорт да мортöс ёнмöдан учреждениеяслöн могмöсъяс сетöм, дзоньвидзалуна олан сям паськöдöм.

Индöм мытшöдсö торъя мога уджтас метод отсöгöн решитöмыс отсалас Коми Республикаса олöмö пöртысь власьт, кар кытшса да муниципальнöй районса муниципальнöй юкöнъяслöн органъяслы öтувтны вынъяссö да Коми Республикаса öтувтöм сьöмкудйысь сьöм тшöт весьтö, бурнога вöдитчöмöн, решитны сiйöс дженьыд кадколастöн.
II. Уджтаслöн шöр мог да могъяс
 
Уджтаслöн медшöр могнас лоö Коми Республикаса олысьясöс спортö да мортöс ёнмöдöмö кыскöм могысь спорт да мортöс ёнмöдан инфраструктура сöвмöдöм.


Индöм могсö олöмö пöртöм вылö колö решитны татшöм могъяс:


спортивнöй площадкаяс, лызьöн исласян базаяс да конькиöн вевта исласянiнъяс кыпöдöм;


варччанiнъяс, спортивнöй комплексъяс кыпöдöм да выльмöдöм.

III. Уджтас олöмö пöртан кадколаст

Уджтаслöн олöмö пöртан кад – 2012-2013 вояс.

IV. Уджтасса мероприятиеяслöн система
	Д/в№
	Юкöдувъяслöн, мероприятиеяслöн ним
	Мероприятиеяслöн олöмö пöртан кадколаст (во)
	Коми Республикаса республиканскöй сьöмкудйысь сьöм тшöт весьтö сьöмöн могмöдан мында (сюрс шайт)
	Олöмö пöртысь
(сьöмкудйысь сьöм босьтысь)

	
	
	
	ставыс
	сы лыдын вояс серти
	

	
	
	
	
	2012
	2013
	


	1
	2
	3
	4
	5
	6
	7

	1. Спортивнöй площадкаяс, лызьöн исласян базаяс да конькиöн вевта исласянiнъяс кыпдöм

	1.
	Инта к.-ын вевта вöчöм йиа конькиöн исласянiн кыпöдöм вылö «Инта» кар кытшса сьöмкудлы субсидияяс вичмöдöм
	2012
	120 000,0
	120 000,0
	-
	Коми Республикаса архитектура, стрöитчöм да коммунальнöй овмöс министерство

	2.
	Печора к.-ын вевта вöчöм йиа конькиöн исласянiн кыпöдöм вылö «Печора» муниципальнöй районса сьöмкудлы субсидияяс вичмöдöм
	2012 
	120 000,0
	120 000,0
	-
	Коми Республикаса архитектура, стрöитчöм да коммунальнöй овмöс министерство

	3.
	Удора районса  Усогорск ккп-ын уна мога спортивнöй площадка кыпöдöм вылö «Удора» муниципальнöй районса сьöмкудлы субсидияяс вичмöдöм 


	2012
	12 000,0
	12 000,0
	-
	Коми Республикаса архитектура, стрöитчöм да коммунальнöй овмöс министерство

	4.
	Сыктывдiн районса Ыб с.-ын тöвся спорт сикасъяса база кыпöдöм 
	2012 
	20 000,0
	20 000,0
	-
	Коми Республикаса архитектура, стрöитчöм да коммунальнöй овмöс министерство

	
	1 юкöдув кузя ставыс
	
	272 000,0
	272 000,0
	-
	

	2. Варччанiнъяс, спортивнöй комплексъяс кыпöдöм да выльмöдöм

	5.
	Воркута к.-ын варччанiна спортивнöй комплекс кыпöдöм вылö «Воркута» кар кытшса сьöмкудлы субсидияяс вичмöдöм
	2012
	370 000,0
	370 000,0
	-
	Коми Республикаса архитектура, стрöитчöм да коммунальнöй овмöс министерство

	6.
	Р.Сметанина нима лызьöн исласян республиканскöй комплекс выльмöдöм 
	2012
	20 000,0
	20 000,0
	-
	Коми Республикаса архитектура, стрöитчöм да коммунальнöй овмöс министерство

	7.
	Кулöмдiн районса Кулöмдiн с.-ын мортöс ёнмöдан дзоньвидзалун бурмöдан комплекс кыпöдöм вылö «Кулöмдiн» муниципальнöй районса сьöмкудлы субсидияяс вичмöдöм
	2013
	80 000,0
	-
	80 000,0
	Коми Республикаса архитектура, стрöитчöм да коммунальнöй овмöс министерство

	
	2 юкöдув кузя ставыс
	
	470 000,0
	390 000,0
	80 000,0
	

	Уджтас кузя ставыс
	
	742 000,0
	662 000,0
	80 000,0
	


Пасйöдъяс:

1. Муниципальнöй юкöнса спортивнöй объектъяс кыпöдöм да выльмöдöм вылö субсидияяс вичмöдöмлы подувъясöн лоöны:

1) меставывса асвеськöдлан органъясöн татшöм сяма уна мога уджтасъясöн, кодъяслы индöм туйвизьяс серти артыштöма меставывса сьöмкудйысь рöскод, вынсьöдöм да збыльмöдöм;

2) меставывса сьöмкуд йылысь меставывса асвеськöдлан органъяслöн решениеясын тайö пунктса 1 пунктулын индöм мероприятиеяс сьöмöн могмöдöм вылö сьöмкуд ассигнованиеяслöн эмлун;

3) стрöйба улö сетöм му участоклöн сьöктöдöмъяс абутöмлун;

4) стрöитчöм улö веськалысь керкаяс, стрöйбаяс, везъяс разьöм либö мöдлаö вештöм;

5) стрöйба улö сетöм му участокъяс вылын колана инженернöй инфраструктуралöн эмлун;

6) стрöйба улö сетöм му участокъяс наöдз матыстчан туйясöн могмöдöм;

7) стрöитчан площадкаяс вылын инженерно-геодезическöй, инженерно-геологическöй корсьысьöмъяс, стрöитчöм улö проектнöй корсьысян уджъяс нуöдöм;

8) стрöитчöм вылö вынсьöдöм проектнöй документ чукöр.

2. Коми Республикаса республиканскöй сьöмкудйысь меставывса сьöмкудъяслысь рöскодсö, мый индöма тайö пасйöдъясса 1 пунктын, öтув финансируйтан ыдждаыс лоö муниципальнöй юкöнъяслöн колана капитальнöй кыпöдан объектъяс кузя шуöмысь 99,9 прöчент. 

3. Муниципальнöй юкöнъясса спортивнöй объектъяс кыпöдöм да выльмöдöм вылö субсидияяс вичмöдсьöны муниципальнöй юкöнъяслöн мында кузя да капитальнöй кыпöдан объектъяс кузя тайö Уджтасöн урчитöм серти.
V. Уджтас сьöмöн могмöдöм
Коми Республикаса республиканскöй сьöмкудйысь сьöм тшöт весьтö Уджтас сьöмöн могмöдан öтувъя мындаыс лоö 742 000,0 сюрс шайт, сы лыдын вояс серти:

2012 воын – 662 000,0 сюрс шайт;

2013 воын – 80 000,0 сюрс шайт.

VI. Уджтаслысь виччысяна сьöмкуд, экономическöй да социальнöй тöдчанлун донъялöм. Уджтасса торъя мога индикаторъяс
Уджтас олöмö пöртöмыс сетас позянлун 2013 во помöдз:

1) лэптыны республикаса олысьяслысь мортöс ёнмöдöм сöвмöдöмлысь да дзоньвидзалунлысь тшупöдсö;
2) водзö чужтыны гражданалысь вир-яй сöвмöдöм да спорт да мортöс ёнмöдöмö пыр кад пырöдчöм дорö зумыд интерес да коланлун;

3) кыпöдны спортö да мортöс ёнмöдöмö пыр кад пырöдчысь олысьяслысь удельнöй ыдждасö Коми Республикаса олысьяслöн öтувъя лыдысь 23,9 прöчентöдз;
4) ышöдны спорт да мортöс ёнмöдöмö пырöдчöмö быд пöлöс юкöнса олысьясöс, на лыдын позянлунын дзескöдöмаясöс;

5) лэптыны республикалысь öнiя кадся спортивнöй оборудованиеа да кöлуя спортивнöй сооружениеясöн могмöдан тшупöдсö;

6) могмöдны быд пöлöс юкöнса олысьяслы, на лыдын дзескöдöм позянлуна, спорт да мортöс ёнмöдан объектъяслысь сибаланлунсö;

 7) лэптыны республикаса спорт сикасъяс серти öтвывтöм командаяслысь, спорт клубъяслысь да торъя спортсменъяслысь став Россияса да войтыркостса вермасьöмъяс вылын дасьтысьöмлысь да петкöдчöмлысь тшупöдсö;

8) пыртны спорт туйвизя организацияяслы спортсменъясöс дасьтöмын, велöдан-тренируйтан, мортöс ёнмöдан-бурдöдан да спорт-массöвöй удж котыртöмын да нуöдöмын выль öнiя кадся формаяс, методъяс да технологияяс;

9) эштöдны стрöитны 6 спортивнöй объект:

1 уна мога спортивнöй площадка;

1 тöвся спорт сикасъяса база;

2 конькиöн вевта исласянiн;

2 спортивнöй комплекс;
10)  вöчны Р.Сметанина нима лызьöн исласян республиканскöй комплекс выльмöдöм кузя проектно-сметнöй документ чукöрöн артыштöм уджъяс.
Уджтас олöмö пöртöмысь виччыссьö бюджетнöй, экономическöй, да социальнöй окталун:
Уджтас олöмö пöртöмысь шöр экономическöй эффектыс петкöдчас медицина отсöг сетöм вылö да кутшöмкö кадколаст уджавны вермытöмысь сьöм отсöг вылö государстволöн рöскод чинöмын, кутшöмкö кадколаст став помка вöсна уджавны вермытöм лунъяслöн шöрпöлöс лыд чинöм вöсна, а сiдзжö пытшкöсса валöвöй прöдукт вöчтöмторйысь, мый йитчöма олысьяслöн висьöмкöд, вермытöмлункöд да кулöмкöд, экономическöй воштöмысь видзчысьöмын.

Сьöмкуд окталун петкöдчас:
спортивнöй сооружениеяслöн лыд содöм вöсна Россия Федерацияса сьöмкуд системалöн сьöмкудъясö вот перйöм содöмын;

спортö да мортöс ёнмöдöмö пыр кад пырöдчысь, дзоньвидза оланног нуöдысь гражданалöн лыд содöм вöсна социальнöй мынтысьöмъяслöн лыд чинöмын.
Социальнöй окталун петкöдчас:

уджаланiнъяслöн лыд содöмын;

олысьяслысь дзоньвидзалун бурмöдöмын;

йöзöс оластöмлунысь öлöдöмын;

мыжъяс вöчöм чинöмын;

демография серпас бурмöдöмын (кулöмаяслöн лыд чинöм да чужысьяслöн лыд содöм).
Торъя мога республиканскöй Уджтаслысь окталунсö донъялöм могысь вöдитчöны Уджтаслöн торъя мога индикаторъясöн:
	Д/в№
	Индикаторъяс
(лыд боксянь донъялöм муртöс)
	2010 во
(донъялöм)
	2012 во
(прогноз)


	2013 во
(прогноз)


	1
	2
	3
	4
	5

	1.
	Спортö да мортöс ёнмöдöмö пыр кад пырöдчысь олысьяслöн удельнöй ыдждаыс, прöчентъясöн
	22,4
	23,3
	23,9

	Спортивнöй площадкаяс, лызьöн исласян базаяс да конькиöн вевта исласянiнъяс кыпöдöм

	2.
	Кыпöдöм спортивнöй площадкаяслöн, лызьöн исласян базаяслöн да конькиöн вевта исласянiнъяслöн лыдыс (Уджтас олöмö пöртöмö пансьöмсянь содысь бöртасöн), лыд
	-
	2
	4

	3.
	Уджтас серти кыпöдöм спортивнöй площадкаяслöн, лызьöн исласян базаяслöн да конькиöн вевта исласянiнъяслöн öтпырйö лэдзан мындаыс (Уджтас олöмö пöртöмö пансьöмсянь содысь бöртасöн), морт
	-
	75
	177

	Варччанiнъяс, спортивнöй комплексъяс кыпöдöм да выльмöдöм

	4.
	Кыпöдöм да выльмöдöм варччанiнъяслöн, спортивнöй комплексъяслöн лыдыс (Уджтас олöмö пöртöмö пансьöмсянь содысь бöртасöн), лыд 
	-
	1
	2

	5.
	Уджтас серти кыпöдöм варччанiнъяслöн, спортивнöй комплексъяслöн öтпырйö лэдзан мындаыс (Уджтас олöмö пöртöмö пансьöмсянь содысь бöртасöн), морт
	-
	133
	173


VII. Веськöдлан да видзöдан система
Коми Республикаса спорт да мортöс ёнмöдан агентство лоö Уджтаслöн заказчикöн (водзö – Уджтаслöн заказчик). 

Коми Республикаса архитектура, стрöитчöм да коммунальнöй овмöс министерство лоö Уджтас олöмö пöртысьöн (водзö – Уджтас олöмö пöртысь).

Уджтас олöмö пöртысь:
1) могмöдö Коми Республикаса сьöм, мый вичмöдöма мероприятиеяс збыльмöдöм вылö, бурногöн видзöм;
2) нуöдö Уджтаслöн мероприятиеяс збыльмöдöм бöрся мониторинг;

3) лöсьöдö да сетö Коми Республикаса экономика сöвмöдан министерствоöн  урчитöм форма серти Уджтаслöн заказчиклы курируйтан туйвизьяс юкöнын Уджтас збыльмöдöм мунöм йылысь отчёт, медводдза кварталса, медводдза воджынса, öкмыс тöлысся кывкöртöдъяс кузя – отчётнöй кадколаст бöрын локтан тöлысся 10 лунöдз, вося кывкöртöд кузя – отчётнöй во бöрся локтан волöн урасьöм тöлысь 10 лунöдз;
4)  Уджтасса мероприятиеяс стöчмöдны коланлун дырйи сетö Уджтаслöн заказчиклы Уджтасö вежсьöмъяс пыртöм йылысь вöзйöмъяс, вежны колысь положениеяс индöмöн, гöгöрвоöдана гижöда шуöм балаяс формаын да индöм вежсьöмъяс примитöм понда артмысь рöскод финансово-экономическöя подулалöмöн;
5) лöсьöдö да вынсьöдö меставывса асвеськöдлан органъяскöд «Уджтас мероприятиеяслöн система» 4 юкöдса таблицалöн 1-3, 5, 7 позицияясын индöм субсидияяс сетöм йылысь артмöдчан гижöд формаяс;
6) могмöдö «Уджтас мероприятиеяслöн система» 4 юкöдса таблицалöн 1-3, 5, 7 позицияясын индöм субсидияяс меставывса асвеськöдлан огранъяскöд кырымалöм артмöдчан гижöд серти муниципальнöй районса (кар кытшса) сьöмкудъяслы вичмöдöм.
Уджтаслöн заказчик:

1) олöмö пöртö Уджтас збыльмöдöм кузя уджъяс координируйтöм;
2) Уджтаслöн олöмö пöртысьöн сетöм Уджтас збыльмöдöм мунöм йылысь отчёт вылö подуласьöмöн олöмö пöртö ставнас Уджтас збыльмöдöм мунöм бöрся мониторинг, лöсьöдö да сетö Коми Республикаса экономика сöвмöдан министерствоöн урчитöм форма серти Коми Республикаса экономика сöвмöдан министерствоö Уджтас збыльмöдöм мунöм йылысь öтвывтöм отчёт, медводдза кварталса, медводдза воджынса, öкмыс тöлысся кывкöртöдъяс кузя – отчётнöй кадколаст бöрын локтан тöлысся 15 лунöдз, вося кывкöртöд кузя – отчётнöй во бöрся локтан волöн урасьöм тöлысь 15 лунöдз;

3) урчитöм пöрадок серти лöсьöдö Уджтасö вежсьöмъяс пыртöм йылысь Коми Республикаса Веськöдлан котырлысь шуöм бала.
_______________________________

